
Dunyoning turli qismlarida, ayniqsa, rivojlanayotgan mamlakatlarda oziq-ovqat bilan ta`minlash 

va aholining o`sib borayotgan talablari o`rtasida katta tafovut mavjud. Bu to`yib ovqatlanmaslik 

ehtimolini oshiradi, bu esa kasalliklarning ko`payishiga va o`limni kamaytirish uchun to`g`ri va 

funksional oziq-ovqatlarga bo`lgan ehtiyojga olib keladi.  Aholi sonining ko`payishi, ayniqsa qashshoq 

davlatlarda oziq-ovqat tanqisligi, mikroelementlar yetishmasligi, noto`g`ri ovqatlanish va ko`plab 

konservantlarga ega bo`lgan  sifatsiz oziq-ovqatlarni ko`p iste`mol qilishni yuzaga keltiradi. Buning 

natijasida yuqumli kasalliklarga moyillik, kasallanish va o`limning oshishiga sabab bo`ladi.  

Qo`ziqorinlarni yetishtirish va iste`mol qilish ularning ozuqaviy ahamiyati va sog`lig`ini 

mustahkamlovchi ta`siri tufayli kundan-kunga ortib bormoqda. Iste`molbob qo`ziqorinlar ozuqa 

ratsionida meva va sabzavotlarga qaraganda ko`proq to`yimli bo`lib, ularning tuzilishi va yoqimli ta`mi 

va terapevtik xususiyatlari uchun ko`p yillar davomida iste`mol qilinib kelinmoqda[1]. 

Adabiyotlar va shu sohada ilmiy tadqiqotlar olib borayotgan olimlarning ilmiy izlanishlarini tahlil 

etib, so`nggi o`n yilliklarda qo`ziqorinlardan foydalanish farmasevtika sanoati, oziq-ovqat sohalarida 

ishlatib kelinayotganligini ko`rsatdi.  Shunday talab yuqori bo`lgan iste`molbob qo`ziqorinlar qatoriga 

Pleurotus eryngii makrozamburug`ini kirtishimiz mumkin. P.eryngii makrozamburug`i muhim oziq 

moddalar va bioaktiv birikmalarni o`z ichiga oladi, ular organizmga ozuqa moddalarining yetishmasligini 

muvozanatlashtiradi, immunitetni oshiradi va organizmda erkin radikallar hosil bo`lishini kamaytiradi, 

oksidlovchi stress va turli xil ovqatlanish bilan bog`liq kasalliklarning oldini oladi.  

P.eryngii kam yog`li tarkibga ega bo`lganligi sababli, funksional oziq-ovqat mahsuloti sifatida, 

to`g`ri ovqatlanishni tashkil etishda oziq-ovqat ratsionimizda  to`yimli ozuqaviy qiymatiga ega. Ushbu 

zamburug`ning uglevodlarga boy tarkibi, prebiyotiklik vazifalarini bajaradigan va sog`lom ichak 

mikrobiomini saqlashda juda foydali bo`lgan oligosaharidlar, ergotionin, mono va disaxaridlarning keng 

manbasi hisoblanadi. P.eryngii tarkibidagi sifatli oqsil manbasi go`sht va boshqa hayvon oqsillarni o`rnini 

bosuvchi, ayniqsa vegetarianlar ozuqa ratsioni uchun mos bo`lgan zamburug` hisoblanadi [2]. P.eryngii 

makrozamburug`i katta dorivor xususiyatlarga va farmakologik salohiyatga ega bo`lgan parhez 

qo`ziqorinlarning eng yaxshi namunasidir. Amerkalik olimlarning P.eryngii makrozaburug`ini o`rganish 

natijalariga ko`ra uning tarkibida 43,42% uglevod, 17,06% protein, 8,22% kul, 1,21% lipid,  6,46% 

namlikni o`z ichiga olganligini aniqladi. Tarkibida vitaminlar miqdori 16,46 ± 0,12 (mg/100 g), E 

vitamini 21,50 ± 0,14 (mg/100 g), A vitamini 2,93 ± 0,01 (IU/100 g) aniqlangan.  P.eryngii B vitaminiga 

boy bo`lib, umumiy konsentratsiyasi 99,96 mg/kg. tashkil etadi [3]. 

Xulosa qilib aytganda  P.eryngii makrozaburug`i ozuqa moddalar , vitaminlar, minerallar va 

aminokislotalarning boy manbai bo`lib, tog`ri ovqatlanishni tashkil etishda, funksional oziq-ovqat 

mahsuloti sifatida hamda ovqatlanish bilan bog`liq kasalliklarni oldini olishga yordam beradigan 

qimmatli mahsulot sifatida foydalanish mumkin. 

